
Толғандырған Тақырып

Мемлекет басшысы Қасым-
Жомарт Тоқаев Ұлттық 
құрылтайдың алғашқы 

отырысына қатысты, – деп 
хабарлайды Президенттің 

баспасөз қызметі.

Президент Ұлттық құрылтайда 
сөйлеген сөзінде, ең алдымен жиынға 
арнайы шақырылған делегаттарды құт
тықтап, Ұлттық құрылтайдың алғаш қы 
жиыны бабалар салған дәстүр бойынша 
Ұлытауда өтіп жатқанын айтты. 

Мемлекет басшысы ең бірінші 
кезекте республикалық референдумда 
үлкен өзгерістерге ниет білдірген, дауыс 

беріп қолдаған халыққа зор алғысын 
жеткізді. 

– Отбасымен барып, ел болашағына 
бейжай қарамайтынын көрсетті. Шы
найы өзгеріске және жанжақты жаң
ғыруға деген ұмтылысын білдірді. 
Келешегіміздің жарқын боларына үміті 
және сенімі зор екенін байқатты. Еліміз 
ертеңгі күнге мызғымас бірлікпен қадам 
басуға дайын екенін анық аңғартты. 
Көпшілік Ата заңға өзгерістер енгізу 
туралы менің бастамамды қолдады. 
Дауыс беруге қатысқан барша аза
маттарға зор алғысымды айтамын, – 
деді ҚасымЖомарт Тоқаев.

Президент бұдан былай барша елі
міздің жаңаратынын айтты. Алайда, 
Жаңа Қазақстан бір күнде немесе бір 

жылда құрылмайтынын атап өткен 
ҚасымЖомарт Тоқаев ол үшін үлкен
кіші, жаскәрі бәрі бір кісідей жұмылып 
жұмыс істеп, ерінбей еңбек етулері 
керек екеніне тоқталды. Мемлекет 
басшысы елді бір іске ұйыстыру мақ
сатымен Ұлттық құрылтай шақыру 
туралы бастама көтергенін айтты. 

– Құрылтай шақыру – ертеден келе 
жатқан ата дәстүріміз. Бабаларымыз 
маңызды мәселелерді осындай алқалы 
жиында талқылаған. Халық өзара 
ақылдаса отырып, бір тоқтамға келген.  
Мұндай шешімдер бүкіл елді бірік
тірген. Төл тарихымызда ұлт тағдырын 
шешкен құрылтайлар болған. Оның 
көбі халқымыз үшін маңызды кезеңде 
өткізілген. Талас құрылтайынан кейін 

Алтын Орда дербес мемлекет болды. 
Қарақұм және Ордабасы құрылтай
лары жұртымызды ел қорғауға ұйыс
тырды. Орынбордағы бірінші қазақ 
құрылтайында Алаш партиясы құрыл
ды. Екінші құрылтайда Алаш авто
номиясы жарияланды. Егемендік 
ке  зеңінде Дүниежүзі қазақтарының ал
ғашқы құрылтайы өткізілді. Бұл жиында 
сырттағы қандастарымыз  атамекенге 
шақырылды. Біз бабалар жолын 
ұстанып, Құрылтай шақыру дәстүрін 
жаңғырттық. Елдігімізді нығай тып, 
бірлігімізді бекемдейік деп, бүгін 
бас қосып отырмыз, – деді Мемлекет 
басшысы.

Соңғы кезде мектеп оқушыларының орамал тағу жайы көп қозғалып кетті. 
Бұрынғы Білім және ғылым, қазіргі оқу ағарту министрі көтерген бастаманы 
қолдаушылар да бар, қарсы шығушылар да аз емес. Түптеп келгенде, кез келген 
елдің өзіне сай тұрмыстық дүниетанымы, тарихы, киім үлгісі қалыптасады. Ол – 
тарихтан тін тарқатқан, бабалар дәстүріне негізделген үрдіс. 

орамалдың қадірі кетті ме?

ҰЛЫТАУ ТӨРІНДЕГІ ҰЙЫСУ

АғАйын, 
«АҚМешіТ АПТАлығынА» 

ЖАзылдыңыз БА?
Баспасөзге 2022 жылдың 

екінші жарты жылдығына жазылу 
жүруде. 

Қапы қалмаңыз, сүйікті газетіңіз 
төріңізде тұрсын!

Жекелер үшін 6 айға – 2500 теңге, 
мекемелер үшін – 3500 теңге.

Баспасөзге қатысты сауалдарыңыз 
болса, мына нөмірлерге 

хабарласыңыздар:
40-05-81, 70-14-08

Баспасө
з-2022

Облыстық денсаулық сақтау басқарма
сының баспасөз хатшысының айтуынша, әлі 
де ауруханаға емінеркін кіріп шығуға рұқсат 
жоқ. Сондықтан  №3 қалалық емханаға 
баруды ұсынды. Содан фототілшімен бірге 
қаладағы ең үлкен емханаға беттедік. Бұл 
емхана талай жылдан бері сапалы меди
циналық қызмет көрсетіп келеді. «Басы 
ауырып, балтыры сыздап» жанына дауа іздеп 
келген жанның бабын жасайтын медицина 
қызметкерлері. Мұнда бізді  бас дәрігердің 
орынбасары  Ләйлә Кенжебайқызы күтіп 
алып, емхананың бүгінгі тыныстіршілігімен 
таныстырды. Сөйтіп, емханадағы дәрігер
кардиолог Жұлдызай Әбдреймоваға жол 
сілтеді. 

Қазіргі кезде қай ауруханаға, қай 
емханаға барсаң да адам көп. Үлкені де 
кішісі де сонда. Бұрын әжеміз «жас кезімізде 
ауру дегенді білмеуші едік» деп жиі айтып 
отыратын. Алайда қазір дерттің алдында кез 
келген адам дәрменсіз күйде. Қарап отырсақ, 
адамдардың барлығы ашушаң. Үнемі терең 
ойда, күйзеліс үстінде жүреді. Әдетте, 

мұндай жағдай жүрекқан тамыры ауруына 
душар етуде. Тіпті жыл өткен сайын жасарып 
барады. Негізінде жүрекқан тамыр аурулары 
холестериннен пайда болады. Ол майлы әрі 
тез дайындалатын тағамды көп тұтынғаннан 
көбейеді екен.

Әдетте медицина қызметкерлеріне айты
лар сын көп. Мәселен, таныстамыр болмаса 
дұрыс қарамайды, ақша алады тағы осы 
сияқты әңгімелер халық арасында өріп жүр. 
Дегенмен «Бірінші байлық денсаулық» 
демекші ауру жаныңа батқанда ең алдымен 
ақ халаттылардың көмегіне жүгінесің. Сон
дықтан қанша сын айтылса да, халық дәрі
герлер қауымын ерекше құрмет тұтатыны 
ақиқат. Міне, бүгінде емхана толған адам. Бір 
есіктің алдында тұрған кезекті көзбен көрсең... 
Тіпті бізді кіргізгілері жоқ. Әрине, оларды да 
түсінуге болады. Қанша сағат телміріп күткен 
уақытын текке жібергісі келмейді. Осылайша 
кардиологтың кабинетіне кіріп, ақ халатты 
киіп, емделушілердің қан қысымын өлшеп, 
өзімізді бір уақыт дәрігер сезіндік. 

ЖурналисТ басқа мамандықТа

Бүгін «Журналист басқа 
мамандықта» айдары бойынша 

медицина қызметкерлері күні 
қарсаңында дәрігер болуды көздедік. 

Әрине, білікті дәрігер болып, ем 
жасамасақ та қаламды тонометрге 

айырбастаған күн болды.

ДәРІГЕР боЛУ – 
бІР бАқЫТ

келесі санда:

жабық есік ішіндегі өмір

Бүгінде медиакеңістіктің болмысы ғана 
емес, ақпарат құралдарының әсерінен 

әлемнің де келбеті өзгерді. Ақылды сөзге 
айналған еркіндік пен теңдік, демократия 

мен жаһандық құндылық «жабық 
жатқан» елдерге дейін жетіп, ортақ түсінік 

қалыптасуда. Ақпарат құралдарының 
техникалық базасы ұлғайып, қалтафонның 

мүмкіндігі артқан сайын жаңалықты 
жасырып-жабу да мүмкін болмай 

қалғандай. Сондықтан заманауи медиа 
үрдісті тану, хабар тарату моделін зерделеу 
кезек күттірмейтін қадамға айналды. Осы 

орайда журналистиканың даму бағыты 
мен күрмеулі мәселесі төңірегінде аз-кем ой 

бөлісудің оңтайлы сәті туған секілді .

Жұрт журналистиканы қоғамның қозғаушы күші, 
яғни билік құрылымының бөлігі деп қабылдайды. Содан 
болар, «төртінші билік» ұғымы қалыптасып, аталған 
мамандыққа маңыз беру басталды. Алайда әлемдік ұғым, 
интеллектуалды ортаның түсінігі болсын, бұл ұстанымды 
жақын тұтпайды. Неге десеңіз, журналистика билік 
те, қозғаушы күш те емес. Журналистика – бейтарап 
ақпарат көзі. Ал тараған мәліметтің қоғамдық резонанс 
тудыруы небары әлеуметтік реакция ғана. Себебі тілші 
еш тарапты таңдамайтын объективті ойлау жүйесі 
қалыптасқан маман емес пе?!

Мұны айтудағы басты мақсат – мәселенің тінін 
тарқату. Өйткені саладағы олқылықтың басым дені тіл
шінің тұрлаусыз позициясының салдарынан туындауда. 
Тізгінді ұстаған журналистің шындықты бұрмалап, 
әділдікті аласартуы ақпарат толқынында ақиқатты тануға 
кедергі келтіреді. Дұрысы, бұрысы, жөнді, жосықсыз... 
Әйтеуір, тілші сөзінен күдік байқалса, халық көкейінде 
маманның кәсібилігіне күмән молаяры анық.

Орайы келгенде журналиске қойылар талап пен 
талғам төңірегінде  талай талантты дөп танып, тарлан 
тілшілерді баптаған Жанболат Аупбаевтың пікірін білген 
едік. «Егемен Қазақстан» газетін 16 жыл басқарған 
сақа маман тілші тірлігімен қатар біз байқай бермейтін 
олқылықты қатар айтты:

– Халықты әділ ақпарат көзінен айыру әлем 
тынысынан бейхабар қалдырумен тең. Жағдайға 
байыппен қарай алмау, айналада не болып жатқанын 
түсінбеу қоғам санасына кері әсер етіп, сапа деңгейін 
құлдыратуы ықтимал. Ал ақпараттық иммунитеті әлсіз 
қоғамды жалған мәліметпен адастыру опоңай. Арысы, 
әлемге үн қата алмайтын дәрежеге түсуі бек мүмкін. 
Мұндай ахуал озбыр билік пен принципсіз тілшісі бар 
жүйеде ғана болады. Ал отандық БАҚта ортақ жолды 
ұстанатын позиция болса, шындықты салқын ақылмен 
жеткізу жолға қойылса, аталған келеңсіздік болмасы 
белгілі. Бұл тұрғыда жағдайдың қай тарапқа құбыларын 
шешуші – тілші. «Ақ дегені алғыс» қауымның өкілі 
әділдіктен айнымаса, көптің де көкірек көзі таза болмақ. 
Қаралауды мақсат тұтса, төңіректі түгел адастыруға 
қауқарлы. Сондықтан саладағы олқылықтың бастауы да, 
шешу тетігі де – маман, – дейді қазақ журналистикасының 
корифейі.

Расында, саладағы олқылық маманға байланысты. 
Әсіресе, қалыптасқан орта, қоғам түсінігі, саяси бағдар 
тілшінің болашағын айқындайтын секілді. Мысалы, 
кей аға буын тілшіде кеңес кезеңінен қалған «әдет» 
байқалады. Ол – журналистиканы ағартушылық 
миссиясы деп түсіну. Яғни мақаладағы үгітнасихат, 
ақыл айту, жол көрсету ишарасы. Бұл несімен қауіпті?

Бүгінде ғаламдық ақпарат кеңістігінде бейтараптық 
туралы ортақ қағида бар. Бұл ұстанымға сүйенсек, тілші 
ақпаратында ешбір саяси күштің сойылын соғуға, өз 
көзқарасы мен танымын тануға құқығы жоқ. Бейтараптық 
пен дерекке ғана рұқсат. Сонда ғана оқырман мен 
көрермен манипуляциядан ада болып, істің мәнісін жете 
түсінеді. Содан болар, танымал тілшілер соңғы уақытта 
мақала не сюжеттің түйінен шығаруды қоғамның өзіне 
қалдыратын тәсілді пайдалануда. Ал «үгітнасихат» 
әдісінен арылмаған тілші толыққанды бейтарап ақпарат 
бере алмайды. Оның үстіне тілшінің өзін түзеуші, 
ағартушы сезінуі оның бойында кәсіби тілшіні емес, 
саяси белсендіні оята түседі. Дамыған елдердегі медиа 
нарықтың күшеюіне осы үгітнасихат әдісінің тоқтауы 
себеп болған еді.

АқпАРАТТЫқ 
иммУНиТЕТІ әЛСІз 

қоғАмНЫң 
АДАСУЫ оңАЙ

Ақмешіт АптАлығы

Президент Құрылтайды ұлы бабалар кеңес 
құрған Ұлытаудан бастап отырғанының 
мәнін түсіндірді.

– Ұлы даланың төрінде тұрған Ұлытау 
талай тарихи оқиғаның куәсі болған. Ел тағды
рын айқындаған көптеген маңызды кеңестер 
дәл осында өткен. Киелі өлкеде Алтын орда 
әміршілері мен Қазақ хандарының ізі қалған. 
Біз ұрпақтар сабақтастығы жалғасын тапсын 
деп осы жерге келіп отырмыз. Ұлт ұясы – 
Ұлытаудың ғасырлар бойғы ұлы миссиясы 
қайта жалғасын тапты, – деді Президент.

Ұлттық құрылтайдың құрамында 117 адам 
болады. Құрылтай барлық облыстың, сан түрлі 
саланың, әр буынның өкілдерін қамтиды. 
Бұнда азаматтық ұстанымы бар орта буынның 
тәжірибесі, жаңаша ойлайтын жастардың тың 
идеялары ортаға салынады.

Мемлекет басшысы ел бірлігін нығайтатын, 
қоғамды ұйыстыратын тың идеялар орталығы 
болатынына сенім білдірді. Сөйтіп, алты 
Алаштың баласы жиналған алқалы жиында 
алғашқы тапсырмасын да берді.    

– Бұл жерде барлық рудың таңбасы тасқа 
жазылған. Сол арқылы бабаларымыз ұлт  
бірлігін көрсеткен. Қаныш Сәтбаев «Еліміздің 
ту тіккен жері – Таңбалы тас» деген. Өкінішке 
қарай, қастерлі жазулар кейін әбден бүлінді. 
Ел азаматтары Ұлытауға ескерткіш қойып, 
тастағы таңбаларды жаңғыртты. Бірақ бұл 
жеткіліксіз деп ойлаймын. Мұнда  қазақтың 
бірлігін әйгілейтін сәулетті нысан тұруы керек. 
Мен Әулиетаудың етегінде Мемлекеттік 
рәміздер алаңын ашуды тапсырамын. Қасиетті 
өңірде көк байрағымыз асқақтап тұруға тиіс. 
Сол арқылы ұрпақтар сабақтастығы жалғасып 
жатқанын көрсетеміз, – деді Мемлекет 
басшысы.

Президенттің айтуынша, Ұлттық құрыл
тайдың ең басты міндеті – ұлтты ұйыстыратын 
парасатты, тың идеялар мен ұсыныстарға 
айрықша мән берілуі керек. ҚасымЖомарт 
Тоқаев Құрылтай жұмысы барысында бас
шылыққа алынуы тиіс үш негізгі мәселені 
атады.

– Бірінші. Жалпыұлттық бірлікті нығай
ту. Ең алдымен, ұлттың жаңа сапасын 
қалыптастыруға айрықша мән беруіміз қажет. 
Сонымен қатар қоғамды алға жетелейтін 
құндылықтарды қалыптастыруымыз керек. Біз 
орнықты демократиялық институттар құрамыз 
десек, саяси жауапкершілік мәдениетін 

дамытуымыз қажет. Шын мәнінде, нағыз 
отаншылдық қасиетті қалыптастыруға тиіспіз. 
Сонда радикализм мен экстремизмге тосқауыл 
қоямыз, – деді Президент.

Мемлекет басшысы елдің ең басты құн
дылығы егемендік екеніне назар аударып, 
қаңтар оқиғасынан кейін Қазақстанда саяси 
белсенділік артқанын атап өтті. Жаңа саяси 
партиялар мен қозғалыстар пайда бола бас
тағанын, түрлі алаңдарда әртүрлі пікірлер 
айтылып жатқанынан хабардар екенін айтты.

– Қоғам белсенділері әлеуметтік желіде 
түрлі мәселелерді көтеріп жүр. Шыны керек, 
кейде мүлде ақылға сыймайтын пайымдар 
да айтылады. Жұрт даулы мәселелерге нара
зылық білдіріп, көшеге шығатын болды. 
Заңды белден басатын азаматтар да жоқ емес. 
Біртіндеп демократия жолына түсу кезінде 
мұндай жағдайлардың болуы – түсінікті.  Бірақ 
Заң талабы мүлтіксіз орындалуға тиіс екенін 
әрдайым есте ұстау қажет. Заң мен тәртіп – 
ішкі тұрақтылықтың  бірденбір кепілі, – деді 
ҚасымЖомарт Тоқаев.

Президенттің пікірінше, ұлтты ұйыстыра
тын бірінші қасиет атаққұмарлық емес, 
еңбекқорлық.

– Отбасын асырау үшін табанды еңбек етіп 
жүрген, заңға бағынатын адамдар құрметке 

ие болу керек. Өкінішке қарай, бізде көше 
бұзақылары, жауапкершіліктен жұрдай бло
гер лер және масылдық пиғылдағы айқай 
шығаратын адамдар бүгінгі күннің батырына 
айналды. Депутаттар мен атқарушы билік 
өкілдері соларға ғана баса мән беретін болды. 
Түрлі деңгейдегі шенеуніктер солардың ғана 
талабын орындауға жүгіреді. Орталықтағы 
және аймақтардағы билік барлық азаматтың 
мұңмұқтажына бірдей қарауға тиіс, – деді 
Мемлекет басшысы.

Президент жүргізіліп жатқан реформалар
дың мәнмаңызын халыққа дұрыс түсіндіруді 
екінші маңызды міндет ретінде атады.  Қазір 
бұл жаңғырулар біртіндеп жалпыұлттық 
сипатқа ие бола бастаған.

Мемлекет басшысы халықтың жаңа техно
ло гиялар арқылы ауқымды реформаларға 
қатысуын үшінші маңызды міндет ретінде 
атады.

– Құрылтай – белгілі бір адамдар ғана бас 
қосатын жер емес. Ол, шын мәнінде, жалпы
ұлттық жиынға айналуы керек. Бұл – өте 
маңызды міндет. Біз Жаңа цифрлық техно
логияның мүмкіндігін кеңінен пайдалануымыз 
қажет. Сонда мемлекет пен халықтың қарым
қатынасы барынша тиімді болмақ. Мен 
Qurultay деген арнайы мобильді қосымша 

әзірлеуді ұсынамын. Сол арқылы халық елді 
жаңғырту туралы ойпікірін онлайн режимде 
айта алады. Жұрт реформаның нақты пайдасын 
көруі қажет, – деді ҚасымЖомарт Тоқаев.

Мемлекет басшысы Ұлттық мерекелер мен 
атаулы күндер тізбесіне де өзгеріс енгізген 
жөн деп есептейді. Мәселен, Тәуелсіздік 
мейрамының мәнін өзгертпестен, кейінгі 
жыл дары атаусыз қалған  Республика күніне 
ұлттық мереке мәртебесін қайтаруды ұсынды.

– 1990 жылы 25 қазанда Қазақстанның 
егемендігі туралы декларация қабылданды. 
Бұл еліміздің Тәуелсіздік жолындағы тұңғыш 
қадамы болатын. Осы құжатты қабылдаған 
кезде Тұңғыш Президент Нұрсұлтан Назарбаев 
аса маңызды рөл атқарды. Республика күні 
елдің мемлекет құру жолындағы тарихи 
қадамының символы болуы керек. Әрине, 
Тәуелсіздік күнінің бастапқы мәні сақталады. 
Бұл күн мемлекеттік мереке болып қала береді. 
Бірақ, Тәуелсіздік алуға зор үлес қосқан ұлт
тық батырларымызға тағзым күні ретінде атап 
өтілуі керек, – деді Президент.

ҚасымЖомарт Тоқаев қоғамда, әсіресе 
әлеу меттік желілерде көп талқыланып жүрген 
кадр, яғни мамандар мәселесіне назар аударды.

– Әлеуметтік желіде «Ескі кадрмен 
Жаңа Қазақстанды қалай құруға болады?» 

дейтіндер бар. Бұл – орынды сұрақ. Бірақ, 
негізінен кадрларды біртіндеп ауыстыру 
керек. Тіпті, кезінде Ресейде, Қытайда, Иранда 
болған  революциялардан кейін де бұрынғы 
режимнің шенеуніктері мемлекеттік қызметін 
жалғастырған. Бұл елдермен салыстырғанда 
біздегі жағдай, әрине, мүлде басқаша. Жалпы, 
мемлекеттік қызметшілерді қолынан түк 
келмейді деп кемсітуді доғару керек. Тіпті, 
оларды «Халық жаулары» сияқты көретіндер 
бар. «Шенеунік» деген сөз жағымсыз ұғым
ға айналып барады. Бұл – дұрыс емес. 
Мемлекеттік қызметте адал әрі білікті кадрлар 
өте көп. Олар Отанымыздың игілігі жолында 
тынбай еңбек етіп жүр. Бірақ, өкінішке қарай, 
«Бір қарын майды бір құмалақ шірітеді» деген 
де бар. Ондай адамдармен біз бірден қоштасып 
жатырмыз, – деді Мемлекет басшысы.                           

ҚасымЖомарт Тоқаев қазақ тілінің мәрте
бесіне де тоқталды.

– Мемлекеттік тілдің тұғыры күн 
өткен сайын нығайып келеді. Оған қоса, 
әлемнің басты ақпарат құралдары қазақша 
шығып жатыр. Жақында әйгілі «APPLE» 
компаниясы қазақ тілін iOSтың тілдер 
жүйесіне қосты. Әлемнің 40 тілінде 
тарайтын «NICKEL ODEОN» телеарнасы 
қазақша көрсетіле бастады. Жас тардың 
бастамасымен «NATIONAL GEOGRAPHIC» 
журналы 6 жылдан бері ана тілімізде 
жарық көруде. Осындай көптеген жағымды 
жаңалықтар бар. Сондықтан қатты алаңдауға 
негіз жоқ деп ойлаймын. Десек те, осы 
саладағы жұмысымызды даңғаза жасамай, 
табандылықпен жүргізуіміз қажет. Қазақ 
мемлекеті аман тұрғанда, қазақ тілі жасай 
береді, – деді ҚасымЖомарт Тоқаев.

Мемлекет басшысы сөзінің соңында осыған 
дейін қазақ қоғамын толғандырған келелі 
мәселелердің бәрі Ұлытауда, Ордабасыда, 
Мәртөбеде, Күлтөбеде өткен осындай кеңес
терде шешілгенін айта келіп, Ұлттық құрыл
тайдың келесі жиынын Түркістанда өткізуді 
ұсынды.

Жиында Мемлекет басшысынан бөлек 
Ұлттық құрылтайдың 10 мүшесі сөз сөйледі. 
Мемлекеттік кеңесші Ерлан Қарин құрылтайды 
жүргізді.

Құрылтай отырысының соңында Мемлекет 
басшысы ҚасымЖомарт Тоқаев белгілі ақын 
Мұхтар Шахановқа «Қазақстанның Еңбек Ері» 
атағын беріп, «Отан» орденін тақты.

Akorda.kz

ҰЛЫТАУ ТӨРІНДЕГІ ҰЙЫСУ

Басы 1-бетте

БАҚ-тың бүгіні
Журналистиканың даму бе

лесі сан қилы. Ғасырлар бойы 
үнпарақ, газет, радио, теледидар 
негізгі ақпарат көзі болғаны 
белгілі. Енді, міне, бұл санатқа 
интернет ресурс пен әлеуметтік 
желі қосылды. Қызығы сол, 
соңғы екі тармақ жылдамдық 
пен қолжетімділік тұрғысынан 
басып озып, өзіндік даму траек
ториясын қалыптастыруда. Тіп
ті, уақыт өте алшақтық ұлғая 
түсіп, дәстүрлі және заманауи 
медиа деген айдармен екі арнаға 
бөлініп үлгерген. Қай бағыт 
болмасын бастысы ақпарат жет
кізу қызметін мүдірмей атқаруға 
көмек беріп келеді. Тек екі 
арнадағы мәліметтің сенім мен 
қауіпсіздігіне қатысты тартыс 
әлі толастар емес. Бірі дәстүрлі 
медианы уақыттан кенжеледі 
деп айыптаса, енді бірі заманауи 
медиадағы жалған хабардың 
сүзгісіз тарауына наразы.

– Бүгінде дәстүрлі журналис
тиканының «жаназасын» шығар
ғысы келетіндер бар. Алайда 
дәстүрлі медиа уақытпен бірге 
жасарып, жаңғыра береді. Қазір 
көп газеттің электронды нұсқасы 
бар. Өз басым солар берген 
жаңалықты көбірек оқимын. 
Көдедей көп сайттардағы көр
жерді сөз еткен ақпараттарға 
күмәнмен қараймын. Сондықтан 
дәстүрлі журналистика көш 
соңында қалып қойды деген 

байламмен келіспеймін. Ол бол
ған, қазір де бар, алда да бола 
береді, – дейді «Егемен Қазақстан» 
газетінің меншікті тілшісі Мұрат 
Жетпісбаев.

Не де болса, мәселенің мәнісі 
тәжірибеде секілді. Себебі 
Орталық Азия елдерінде ашық 
медианың белең алғанына 
жарты ғасыр енді толмақ. Оған 
саяси ахуал, ақпарат тарату 
жүйесінің өзгеріссіз болуы 
ықпал еткені анық. Мысалы, 
Кеңес үкіметі тұсында цензура 
үстем болғанын білеміз. Ол 
тұста саяси қысымның әсерінен 
әділетсіздікті терең зерттеп, 
талдау жасаған тілшілер легі аз 
болды. Сәйкесінше, журналистер 
саясат, экономика жөнінде өткір 
мақалаларды азайтып, өнер мен 
мәдениет тақырыбымен шек
телуге тура келген еді. Ал бұл 
аралықта шетелдік ақпараттық 
агенттіктер сараптамалық, зерт
теу жұмысында із кесушіден 
артық нәтижеге қол жеткізетін 
санатқа көтерілді. Сондықтан 
қазақ қоғамындағы медианың 
қос тармағы өзіндік жолын 
қалыптастыруға бет алған бағыт 
десек, ең ұтымды баға болары 
сөзсіз.

– Интернет дәуірінде баспа 
БАҚ бұрынғы позициясынан 
айырылуда. Мұны мойындауға 
тиіспіз. Біріншіден, бұл интернет
тің жылдам ақпарат таратуына 
байланысты. Адамдар газеттің 
келгенін күтпей, жаңалықтарды 
интернеттен оқитын болды. 
Бірақ газет оқу – мәдениет, ондай 
мәдениетті берік ұстанатын 
адамдар көп. Бір сөзбен айтқанда, 
Қазақстанда газеттер түбегейлі 
құрып кетпейді деп ойлаймын. 
Дәстүрлі БАҚтың басынан 
бақ тая қойған жоқ. Оны мына 
мысалдан көруге болады. Соңғы 
жылдары Азия елдерінде газет
журналдардың таралымы күрт 
өсіп келеді. Өйткені Азия 
құрлығында жер шарындағы ең 
таралымы көп баспа газеттердің 
төрттен үші басылады, – деді 
республикалық  «Халық» га
зетінің бас редакторы Нұржан  
Әбжанұлы.

Оқырман да, 
тілші де – мәселе
Әрине, ақпарат нарығында 

тұтынушының сұранысына қарай 
бейімделу ұтымды әдіс. Оған 
қоса әлемдік ақпарат көздерінің 
қолжетімділігі мен бағыты жур
налистиканың жаңа қырын ашты. 
Алайда бұл саладағы олқылыққа 
көз жұма қарауға болады де
генді білдірмесе керек. Себебі 
медиадағы кемшілікті түзеу ар
қылы ғана жаңа сатыға көтеріле 
алатынымыз анық.

Алғашқы олқылық – газет
жорналдағы оқырман саны. Қоғам 
арасында газетжорналдың негізгі 
оқырманы ауыл тұрғындары 
деген пікір бар. Дегенмен мұндай 

сыңаржақ ұстаным шындыққа 
жанаспайды. Қалада да, ауылда 
да қазақтілді басылымның оқыр
маны жетерлік. Керісінше, мәсе
ленің өзге қырын бағамдаған 
жөн. Негізгі мәселе – газет оқу 
мәдениеті. Дамыған елдерде газет
жорнал оқу зиялы қауымның 
ғана емес, қарапайым халықтың 
күнделікті әдетіне айналған. 

– Баспа ісі, газетжурналдарға 
деген сұраныс, шығару мен та
ратуда, жаздыруда көптеген 
түйткілді мәселелер бары рас. 
Әріптесім Төлен Тілеубайдың 
жолдаған статистикасын келті
рейін. Қазақстандықтардың 13 
пайызы газетжурнал оқиды, 
шамамен 43 пайызы сирек оқиды, 
ал 23 пайызы мүлдем оқымайды. 
Ақпарат және қоғамдық даму 

министрлігі жүргізген сауалнамаға 
қатысушылардың 12,6 пайызы 
белгілі бір басылымның әр нөмірін 
дүңгіршектен сатып алатынын, 
19 пайызы жазылып оқитынын 
айтқан. Газетжурналдар таны
малдығы жөнінен интернет пен 
теледидардан кейінгі үшінші 
орында тұр. 

Сондықтан баспа БАҚтың 
болашағына қатысты тұшымды 
ойпікірлер, ұсыныстар БАҚ 
беттерінде, әлеуметтік желілерде 
жиі айтылуы түсінікті жайт. Бұл 
жерде бір ескерерлігі, қандай 
дағдарыс болса да мемлекет 
«мемлекеттік тапсырыс» арқылы 
БАҚтардың белгілі бір бөлігіне 
қаржылай қолдау көрсетеді. Ал 
ондай қолдаудан тыс қалғандар 
дағдарыс кезінде онлайннұс
қасын дамытуға күшжігерін 
салды. Ақпарат өндіру мен 
тара тудың жаңа формаларын 
тәжірибеде қолданып көрді. 
Олар, әсіресе, сараптамалық кон
тенттің, сенімді ақпараттың әрі 
құнды, әрі оқылымды болаты
нына көз жеткізді. Яғни, олар 
енді екі жолдың бірі ретінде 
трансформацияны таңдады деген 
сөз, – дейді «Халық» газетінің бас 
редакторы Нұржан  Әбжанұлы.

Сонымен қатар бүгінгі қазақ 
қоғамында газет оқуды «артта 
қалған әрекет» деп түсінетіндер 
мен «сайттан қарай саламыз» 
деген жаңсақ ойлы азаматтардың 
қатары көбейді. Осы орайда 
тілшілер қауымы қос пікірдің 
аражігін ажыратып, уәжін сал
мақты жеткізуге тырысуда. Әсі
ресе, дәстүрлі медиа мен заманауи 
медианың әлеуметтік санаға 
әсерін жіктеу де белең алып 
келеді.

– Ақпараттық сайт көбіне 
тәуелсіз келеді. Ондағы мәлі
мет ті жариялау алгоритмі мен 
идеологиясы тұрақсыз әрі ком
мерциялық мақсатқа құры лады. 
Оның үстіне теріс пиғылды күштің 
сойылын соғатын ақпараттық 
агенттіктердің бары да жалған 
емес. Осының бәрі мемлекет 
қадағалауындағы сенімді дерек
көзге негізделген газеттердің 
өзектілігін арттыра береді. 

Бір мысал болсын. Ресей 
мен Украинаның қарулы қақты
ғысы кезінде ақпараттық тұрғы да 
Ресей жеңілді. Орыс қоғамын
да ақпараттық идеология салда
рынан ішкісыртқы толқу 
көбеюде. Мұнда қай тараптың 
әрекеті дұрысбұрысына баға 
беріп отырғанымыз жоқ. Та
раптардың ақпараттық әдістәсіл
дерді журналистика мен жалпы 
communicationда қолдана білу 

айырмашылығын сөз етіп отыр
мыз. Себебі түрлі сайт пен 
әлеуметтік  желідегі ақпараттық 
шабуыл адамдарды өзіне қажет 
ойдың ығына жығып береді. 
Бізде де ақпараттық қауіпсіздік 
саласында саңылау бар, бірақ ол 
басқа мәселе... 

Сол үшін «Керек деректі сайт 
пен әлеуметтік желіден оқимыз» 
деген уәжді себеп орнына жүр
гізу орынсыз. Әріберіден соң 
шетелдік кез келген танымал 
басылым газеттің электронды 
нұсқасына жазылуды жолға 
қой ған. Сайтқа да ақылы түрде 
жазылуыңыз қажет. Біздің қоғам 
мұндай өзгеріске әзір дайын емес, 
сондықтан газетжорналға жазылу 
ең тиімді шешім болмақ, – дейді 
облыстық «Ақмешіт жастары» 
газеті редакторының орынбасары 
Ерсін Шамшадин.

  
шешім қандай?

Шынында, мәселе көп. Шешімі 
қандай болмақ? Пайымдауымыз
ша, дәстүрлі медиа мен заманауи 
медианың тынысын кеңейту 

үшін жүйелі қолдау қажет секіл
ді. Себебі ақпарат та тауар түрі
не жататынын ескерсек, оған 
тұрақты бақылау мен демеу ар
тық етпейді. Оған қоса отандық 
ақпараттық өнімнің сапасы да 
жылданжылға жақсарып, әлемдік 
талап пен ұстанымға сәйкес 
келуде. Яғни, журналистикадағы 
демократияның ұшқыны сезіле 
бастағандай. 

– БАҚтағы контент сапасын 
жақсарту үшін перспективалық 
жоспар қажет. Ақпаратты тарату 
тәсілінен бастап журналистік 
зерттеу жүргізуге дейінгі ара
лық жүйелі өзгерісті керек ету
де. Заманауи БАҚтағы, яғни 
ақпараттық сайттардағы олқы
лықты түзетуге де осы бағдарды 
ұстанған жөн. Себебі кәсіби 
журналистикада жүйе болмаса,  
жағымды өзгеріске қол жеткізу 
қиын. Алайда жүйе мемлекеттік 
бақылау мен цензура деген сөз 
емес. Перспективалы жоспар – 
тілшілердің кәсіби дамуы мен 
тәуелсіз журналистика алаңын 
қалыптастыру жобасы, – дейді 
Жанболат Аупбаев.

Кәсіби журналистердің 
дамуын сөз еткенде жалақы 
мөлшері мен мәртебе мәселесін 
айтпай кетсек болмас. Себебі 
кей тілшінің саяси күш пен өзге 
елдің ақпараттың агенттіктерінің 
жағына шығуына әлеуметтік 
мәселе мұрындық болуда. Маман
дыққа адал болғанымен отбасын 
қамтамасыз етуге жалақы жеткі
ліксіз болса, тәуелсіз тілші мен 
ашық ақпаратты күту қисынсыз. 

Сол үшін қоғам белсенділері 
журналистердің әлеуметтік жағ
дайын көтеруге үндейтін пікір 
айтып, мінберден сөйлеуде. Со
ның бірі – сенатор Нұртөре Жүсіп. 
Депутат БАҚ туралы заңға өзгеріс 

енгізу туралы бастама көтеріп, 
әріптестердің мерейін көтеруге 
күш салып келеді. Үкімет оты
рысында ол: 

– Еліміздегі БАҚ туралы заң
да және Еңбек кодексінде жур
налистердің мәртебесі мен кепіл
діктері туралы ешқандай бап жоқ. 
Анығырақ айтсақ, БАҚ туралы 
заңның 20бабындағы 10 құқығы 
мен 21бабындағы 5 міндеті ғана 
жазылған. Еңбек кодексінде 
мәртебе жөнінде бір ауыз сөз, 
тіпті журналистердің еңбек ету 
құқықтары деген бөлім де жоқ.

Отандық массмедиа «Халық 
үніне құлақ асатын мемлекет» 
тұжырымдамасының пәрменді 
құралы болуы тиіс. Журналистерге 
сот, прокуратура, ішкі істер, 
адвокат, нотариус сияқты нақты 
мәртебе беретін кез келді. Ақпарат 
саласын дамытудың 20212025 
жылдарға арналған Ұлттық жос
парын жаңадан жасау қажет. 
БАҚтың ықпалынсыз қоғамды 
демократияландыру мүмкін емес. 
Сондықтан журналистерді арнайы 
әлеуметтік мәртебе арқылы 
қол дауды ұсынамыз. Ол үшін 
Журналист мәртебесі туралы ар
найы заң қабылдау қажет деп 
ойлаймын, –  деген еді.

АқпАРАТТЫқ иммУНиТЕТІ әЛСІз қоғАмНЫң АДАСУЫ оңАЙ

P.S. Әрине, журналистиканың келешегі мен тілшілер 
қауымының әділ сөзінен мән кетпесі анық. Айтылған 
олқылықтар жөнге түсіп, мемлекет тарапынан қолдау күшейсе, 
тілшілердің қоғамда ықпалы арта түсері анық. Себебі Президент 
ҚасымЖомарт Тоқаевтың «Еститін мемлекет құру» идеясының 
қайнар көзі, халықтың билікпен байланысының күретамыры – 
бұқаралық ақпарат құралы. 

Ақтілек БіТіМБАй
Басы 1-бетте

Ақмешіт АптАлығы

Басы 1-бетте

СеніМ ТелефОны
Қазақстан Республикасы Президентінің 2022 жылғы 22 ақпандағы №814 

Жарлығына Қосымша Қазақстан Республикасы Президентінің 2015 жылғы 29 
желтоқсандағы «Қазақстан Республикасы мемлекеттік қызметшілерінің әдептілік 
нормаларын  және мінезқұлық қағидаларын  одан әрі жетілдіру  жөніндегі  
шаралар туралы» №153 Жарлығы талаптарының  орындалуы және Қазақстан 
Республикасының 2015 жылғы 18 қарашадағы №410V «Сыбайлас жемқорлыққа 
қарсы  ісқимыл туралы» Заңына сәйкес, Қызылорда қаласы әкімдігінің «Қызылорда 
қаласының ауыл шаруашылығы бөлімі» коммуналдық мемлекеттік мекемесінде 
8(7242) 701002  «Сенім  телефоны» жұмыс  істейтіндігін хабарлаймыз.

СеніМ ТелефОны
Қазақстан Республикасы Президентінің 2015 жылғы 29 желтоқсандағы 

«Қазақстан Республикасы мемлекеттік қызметшілерінің әдептілік нормаларын 
және мінезқұлық қағидаларын одан әрі жетілдіру жөніндегі шаралар туралы» 
№153 Жарлығы талаптарының орындалуы және Қазақстан Республикасының 
2015 жылғы 18 қарашадағы №410V «Сыбайлас жемқорлыққа қарсы іс
қимыл туралы» Заңына сәйкес, Қызылорда қаласы әкімдігінің «Қызылорда 
қаласының жұмыспен қамту, әлеуметтік бағдарламалар және азаматтық хал 
актілерін тіркеу бөлімі» коммуналдық мемлекеттік мекемесінде азаматтарды 
жеке мәселелермен қабылдау күнделікті сағат 9.00ден 19.00ге дейін, үзіліс 
уақыты 13.00ден 15.00ге дейін және 8(7242) 270259 сенім телефоны жұмыс 
істейтінін хабарлайды.

СеніМ ТелефОны
Қазақстан Республикасының 2015 жылғы 18 қарашадағы                       

№410V  «Сыбайлас жемқорлыққа қарсы ісқимыл туралы» 
Заңына сәйкес, «Қызылорда қаласының Талсуат  ауылдық округі 
әкімінің аппараты» КММде      8 (7242) 217107 сенім телефоны 
жұмыс істейтіндігін хабарлаймыз.

ӘлҚиССА...
Арада қанша уақыт өтсе де 

дәуір діңгегінен ажырамай әдепкі 
әдісімен көне дүние күмбірін 
жар қын болашаққа жалғаған жас

тар көші жетіліп келеді. «Ата 
көрген оқ жонар, ана көрген 
тон пішер» деген даналық сөз 
тегін айтылмаса керекті. Әке 
айбарымен ұл тәрбиеленсе, ана 
мейіріміне бөленіп қыз жетілсе 
ұрпақтар сабақтастығы жалғасын 
тапқаны. Келешек көкжиегіне қол 
созған жеткіншектер жайлы пікір 
айтылуы заңдылық. Олардың 
сөй леу мәдениеті мен киім киюі, 
көшеде жүріптұруы туралы сан 
салалы ойлар айтылып та, жазылып 
та жүр. Соның бірі – соңғы кез де 
қоғамда қызу талқыланып жат
қан мектеп жасындағы қыз бала
лардың орамал тағу мәселесі.  

Біреудің ҚАңСығын 
ТАңСыҚ еТіП, 
ҚОлдАн СӘн 
ЖАСАудың 

ҚАЖеТі ЖОҚ
Тақырып төңірегінде көрнекті 

қоғам және мемлекет қайраткері, 
ғалым, профессор Мырзатай 
Жолдасбековке хабарласып, ойын 
білген едік.

– Қазақ халқының қалыптасу 
тарихы тым тереңде жатыр. 
Ендеше оның киім киюі де 
ерте замандардан жалғасып 
келеді. Біз ешкімге еліктеп киім 
кимегенбіз. Өз Отанымыздың 
ұлттық дәстүрсалтымызға сай 
киімдері бар. Оның әртүрлі 
атаулары да жеткілікті. Арнайы 
мезгілдерге бейімделіп тігілген 
бас киім үлгілері де көптеп 
саналады. Сондықтан біреудің 
қаңсығын таңсық етіп, қолдан 
сән жасаудың қажеті жоқ. 
Ұлттық киім үлгілеріміз ішкі, 
сыртқы сұлулыққа үйлесім ді 
етіліп, салтанатғұрыпқа негіз
делген. Ол қымбат маталар дан 
тігіледі. Бұрынғы замандарда 
атабабаларымыз киімді жүн 
және жібек матадан, киізден, 
аң терісінен тігетін болған. 
Қазақтар құланның, ақбөкеннің, 
жолбарыстың, сусардың теріле
рінен тігілген киімдерді қымбат 
бағалаған. 

Қазақ әйелдерінің ұлттық 
киімі негізінен, көйлек, кимешек, 
жаулық, сәукеле, камзол, көкірек
шеден тұрады. Әшекей леніп 
ажарланған әйел киімдері төрт 
топқа бөлінеді. Олар қыз киімдері, 
келіншек киімдері, орта жастағы 
әйелдер мен бәйбішелер киімдері. 
Ал қыз киімдері кестелі, кең етекті, 
мол қаусырмалы болып келеді. 
Мұхтар Әуезовтің айтуынша, 
киімдер аймақ ерекшеліктеріне 
қарай да бөлінеді. Қыздардың 
бөріктеріне үкінің, көк құтанның 
немесе тотының қауырсыны 
тағылған. Құндыз терісімен 
жиектелген бас киімдер «кәмшат 
бөрік», алтынмен кестеленгені 
«алтын бөрік», маржандармен 
әшекейленгенін «қалмаржан бө
рік» дейді. Барқыттан немесе 
қамқадан тігілген жаздық жеңіл 
бас киім тақия деп аталады. 
Қыздардың тұрмысқа шығардағы 
бас киімі – сәукеле. Ол алтын 
және күміс тиындармен, інжу
маржандармен безендіріледі. Ал
ғашқы нәрестесі дүниеге келісімен 
жас әйел ақ матадан тігілетін – 
кимешек киген. Әйелдер бас киімі 
сәукеле, бөкебай, кимешек, күндік, 
желек, шәлі, тақия, жаулық деп 
бөлінеді. Бас киімдердің барлығы 
қымбат, қалың матамен тысталады. 
Қазақ қызды еркін өсірген.  
Киімнің барынша сымбаты мен 
оюөрнегіне мән беріп, әрбір 
әшекейінде халқымыздың тарихы 

көрініс тапқан. Ол – біздің ұлттық 
мәдениетіміз, салт санамыз. 
Сондықтан одан асып кетпеуіміз 
керек. Дәстүріміз дәріптеліп, 
салтымыз сақталу қажет,  – дейді 
ғалым Мырзатай Жолдасбеков.

ХидЖАБ Сөзінің 
МАғынАСы ҚАндАй?

Қазақ қай замандарда да 
қазақ болып қалуы керек. Ұлт 
болашағы ұрпақ тәрбиесімен 
тығыз байланысты. Сондықтан 
жас жеткіншектердің ұлттық салт 
санасын жаңғыртып, тарихын тани 
түсуге үндеу керек. Жоғарыда 
ғалымның айтқан дәйекті дерек
намалары осыны меңзейді. Ал 
қасиетті Құран кәрімде бұл жайлы 
не айтылған? Асыл дініміз не 
дейді? Осыған байланысты дін 
өкілдерінен сұрап білдік.                      

– Бұл күні елдің аузында 
жүр ген хиджаб деген не? Ең 
алдымен соның мағынасын біліп 
алсақ. Хиджаб  негізінде  Құран 
сөзі. Яғни қасиетті сөз. Олай 
болса өзін мұсылман санайтын 
адамның хиджаб сөзін аузына 
алудан сақтанудың да, оған үрке 
қараудың да еш жөні жоқ. Ал 
оның  нақты мағынасына кел
сек, қазақша атауы ақжаулық 
деп аталады. Құран кәрімнің 
«Ағраф» сүресінде жұмақтықтар, 
тозақтықтар және екеуінің орта
сында қайда барары белгісіз 
ортада қалған топтар туралы  сөз 
болады.  Олар  алыстан  тілдессе 
де бірінбірі көре алмайды. Себебі 
екі жақтың ортасында қазақша 
айтсақ ақжаулық барлығы айты
лады. Мұнда ақжаулық пер де, 
шымылдық  мағынасында қолда
нылған. Пайғамбар Мұхаммед 
(с.ғ.с.) «Әйелдеріне бір нәрсе 
сұрайтындар хумур артында 
тұрып сұраңдар»,– делінген. 
«Сад» сүресінде Сүлеймен (ғ.с.) 
пайғамбарға әкелген сәйгүлік 
аттардың шауып көзден ғайып 
болғанға дейінгі жүйріктігін та
ма шалап қарап тұрғанын, олар
дың лезде көзден ғайып болғанын 
баяндағанда, көзге көрінбей кетуді 
осы хумур сөзімен сурет теген. 
Олай болса, мұнда «көрінбеу», 
«көзге шалынбау», «көзге түс
пеу» мағыналары білдірілген. 
«Фуссилат» сүресінде Алла тағала
ның бұйрығына қарсы болғандар 
жайлы баяндалады. Қарсы бол
ғандар «Сенің айтқаныңа жүре
гіміз жабық, құлағымыз керең.  
Себебі, біздің арамызға бір 
хумур түсірілген», – дейді. Бұған 
байланысты үзетін бөгет», «қалың 
перде» мағынасында келеді. 
«Шура» сүресінде: «Алла тағала 
қалаған адамына хуруб артынан 
тілдесіп, уаһи жібереді», делінген. 
Мұнда да тікелей көзге көрінбей, 
тілдесуді білдіреді. «Исра» сүре
сінде: «Алла Елшісі (с.ғ.с.) 
Құран оқыған кезде ақиретке 
сенбегендердің арасына хумур 
түсіріледі», – дейді. «Мәриям» 
сүресінде: «Тақуа Мәриямды бөг
де адамдардың көзіне түсірмеу 
үшін олардың арасына бір хумур 
түсірілді», – делінген. Бұл арада 
бөгде, жат көздерден қорғау үшін 
көрсетпейтін шымылдық, перде, 
қалқан мағынасында келеді.  Осы 
сүрелерден  хиджабтың яғни 
ақжаулықтың мағынасын айқын 
түсінуге болады. Бұл әйелдердің 
сырт көзге ибалы көрінуі әрі сырт 
көздерден қорғануы үшін киілетін 
киім. Қазақ – бүлдіршін  қыз  
баладан  бастап ақжаулықты  әжеге 

дейінгі аралықтағы әйел адамның 
өзіне сай бас киім үлгісін жасаған 
дана халық.  Осылайша шариғат 
талабына сәйкес  әйел адамның 
бас киіміне қатысты теңдессіз 
киім үлгісін, мұсылманша киіну 

мәдениетін қалыптастырған. Мә
селен, бүлдіршін  қыздарға әртүрлі 
теңге, моншақпен әшекейлеген, 
үкі, үлпілдек қауырсын қадаған 
тақия, бөрік  кигізген. Жалаңбас 
жүргізбеген. Жалаңбас жүрудің 
мұсылман шариғатында мәкрүһ 
екендігін осылайша жас кезінен  
үйретіп,  игі  әдетті бойына қа
лыптастырған. Бойжетіп, бали
ғатқа толған  бойжеткендер  әр 
түрлі зерлі  бас киімдер киген. 
Кейде моншақпен әшекейленген 
кестелі орамалды тағатын бол
ған.  Ал бойжеткен қызға құда 
түсіп, қалыңдық атанған сәттен 
бастап оның басына әсем сәукеле 
кигізілген.  Сәукеле  төбесі үшкір 
болып келетін түрлі меруерт, 
маржан, моншақтармен сәнделген 
бас киімнің ерекше түрі. Сәуке
ленің төбесінен төмен мол етіп 
түсірілген жаулық пердесі болған. 
Қалыңдық оны киген кезде басқа 
қыздан ерекшеленіп тұратын, әрі 
сәукеленің жаулық пердесі оның  
шашын, құлақ, мойын секілді нәзік 
көрікті жерлерін бөтен көзден 
жасыратындай  етіп тігіледі. Бұл 
бөтен елге ұзатылатындығының 
белгісі саналған. Кимешек  әйел 
адамның көкіректұсын жасырып 
тұратындай етіп тігілген. Осы
лайша, жаулық кимешек қазақ 
әйелдерінің мұсылмандық әрі 
әйелге тән сәндік киімі болып 
қалыптасты. Міне, біз байыр
ғы замандарда қол данылған 
мұсыл  мандык әрі ұлт тық құнды
лығымызды қайта жандандыруы
мыз қажет. Ол ұр пағымыздың 
тәрбиелі иманды бо лып жетілуіне 
септігін тигізеді, – дейді ҚМДБ 
Ғұламалар кеңе сінің мүшесі, «Нұр 
Мүбәрак» университетінің ұстазы 
Мұхиддин Исаұлы. 

ҰрПАғының 
киіМіне ҰлТы 
ҰялМАу керек

Дәстүрлі қазақ қоғамында ора
малдың ерекше бағаланғандығын 
халық арасындағы «Орамал тон 
болмайды, жол болады» деген 
мақалдан айқын аңғаруға болады. 
Орамал пайдалану мақсатына 
қарай жаулық орамал, қол орамал, 
бет, орамал, сулық орамал, май
лық орамал деп бірнешеге бөлі
неді. Сонымен қатар оның 
көлемі, түрі әр өңірлерде әрқалай 
болып ұлттық ерекшеліктермен 
безендіріледі. Оны адамдар өз
ара сыйластық пен ықыласты 
көрсету үшін бірбіріне сыйға 
берген. Отбасында орамал таққан 
анасын көріп өскен қыз бала ана 
бойындағы ізгілікке қарай бой 

түзейді. Ибалық, инабаттылық 
тағылымдарын бойына сіңіреді. 
Ал ол өз кезегінде ұлт болашағы, 
ұрпақ тәрбиесіне ерекше екпін 
бермек. Бұл жайында білім саласы 
ардагерінің ойын тыңдап көрдік.                  

– Хиджаб кию – Алла тағала
ның әйел баласына жүктелген 
парызы. Ол жөнінде Құран кәрім 
сүрелерінде толық айтылған. 
Хиджаб – араб тілінен аударғанда 
«орамал», «жамылғы», «бүркеніш» 
деген мағынаны білдіреді. Үйден 
тыс, қоғамдық орындарда ұзын 
етек, жеңді киім кию мұсылман 
әйелдерінің парызы саналады. 
Елімізде соңғы кезде қоғамдық 
пікір көрігін қыздырып тұрған 
«хиджаб» мәселесіне әр адам бей
жай қарамауы керек. Қазақ жалпы 
қашан да ұрпақ тәрбиесіне бейжай 
қарамаған ұлт. Әсіресе қыз бала 
тәрбиесіне ерекше мән берген. 

Мұсылман әйелдер өзге де ер 
адамдар назарын өзіне аудармауы 
қажет. Қазір үстерін тұмшалап, 
қара киініп, ел назарын өздеріне 
аударып жүргендер өзге елдің 
салтдәстүріне еліктеп жүргендер. 
Қазақ әйелдері мұндай киімдерді 
ешқашан кимеген. Мәселен, бұ
рынғы киноларда қара ұзын 
көйлек киіп, бетін жауып жүрген 

бірдебір көрініс жоқ қой. Үлкен 
әжеапаларымыз кимешек киіп, 
қыздар тақияларын киіп жүрген. 
Ұзын киме, бетаузыңды бүркеп 
жүр деп те айта алмаймыз ол 
шариғатқа қарсы келгендік. Бірақ 
жарасымды әдемі жеңіл матадан 
өте ұзын етпей киюге болады 
деп ойлаймын. Сондықтан менің 
айтатыным, ұрпағының киіміне 
қарап ұлты ұялмау керек, – дейді 
білім саласының ардагері, «Алтын 
алқа» иегері Сәуле Саидова.

ЖАҚСыМызды 
ЖАрАСТырыП, 

үрдіСіМізді 
үйлеСТірейік

Бүгінгі заман жаңарған, жа
сар ған, толысқан кезең. Жаңа 
тех нологиялар ғасыры. Әлем ел
дері алдында айшықты орны
мызды қалыптастыру үшін ел 
болашағы саналатын жас жеткін
шектеріміздің бітімболмысын 
осы бастан түзеуіміз керек. Өйт
кені олардың ішкі жан дүниесі 
мен сыртқы келбеті тонның ішкі 
бауындай қабысып тұруы тиіс. 
Ал біз қозғап отырған орамал тағу 
мәселесі соның бір қыры ғана. 
Осы турасында атааналардың 
ойында сұрауды жөн көрдік.

– Біз дінін ұлықтаған, дәстүрін 
ұмытпаған елміз. Қастерлі құн
дылықтар қатарына бала тәр
биесін қосамыз. Ол – өзекті. 
Өйт кені бала – көзіміздің нұры, 
көңіліміздің шуағы. Атаана 
мейі ріміне шомылып, тәрбиесін 
темірқазықтай бағдар ете білген 
ұлтпыз. Сондықтан атаана жүрген 
ардақты жол балаға баспалдақ. 
Бұрынғы кезде аналарымыз басы
нан ақ жаулығын тастамаған. 
Соны сымен қадірі артып, киесі 
сақталған. 

Бүгінде қоғамдық орындарда, 
мектепте немесе көшеде шашын 
жайып жүрген қыздарды көптеп 
кездестіресің. Ол біздің таным
түсінігімізге жат ұғым. Қыз 
бала ешқашан шашын жайып 
жүр меген. Ол жаман ырымға 
баланған. Жақыны қайтыс болған 
әйел шашын жайып, жоқтайтын 
болған. Демек шашты жаю – 
қаралы хабардың белгісі. Ал ел 
арасында айтылып жатқан орамал 
тағу мәселесі күн тәртібінде тұр. 

Оның негізі қыз баланың жалаңбас 
жүрмеуіне отбасы тәрбиесіне мең
зеліп отыр. Әрине, қасиетті Құран 
кәрімде балиғат жасына жеткен 
қыз баланың өзге жат көздерден 
қорғанып жүруі жайлы жазылған. 
Бірақ ол бүркеніп ал деген сөз 
емес. Бұл мәселені біржақты 
қараумен ештеңе ше шілмейді. 
Хиджаб киюді мектеп жасындағы 
балиғатқа толған қыз балаларға 
міндеттелсе екі ұдай көзқарас 
пайда болады. Хиджаб киіп келген 
балаға өзгелері басқа сипатта 
қараса ол өзін жайсыз сезінуі 
мүмкін. Тіптен ортадан өзін 
аулақ ұстауды қалайтын жағдайға 
жетуі ықтимал. Сондықтан мұны 
әріден зерделеп, әлі де жанжақты 
қарау керек. Өзім де отбасында 
үш қыз тәрбиелеп отырмын. Қай 
атаана болсын бала тәрбиесіне 
аса мән береді. Қазақ ұғымында 
қыз баласы нәзік жаратылған. 
Сондықтан оның тәрбиесі үлкен 
жауапкершілік. Ұлт келешегі, 
ұрпақ тәрбиесін жетілдіре түсу 
үшін байырғы қолданыстағы 
тақия немесе басқа да асыл 
бұйымдармен безендірілген бас 
киімдерді кигізуді қайта жаң
ғыртсақ. Ол үшін республика 
көлемінде біріңғай форма ен
гізу керек. Бұл бір жағынан 
дәстүрімізді жаңғыртса, екінші 
жағынан қыз бала тәрбиесіне 
үндеу болады, – дейді Т.Есетов 
атындағы №264 мектеплицейі 
атааналар комитетінің төрағасы 
Марат Аралбаев.

Бір ЖАҚТы ҚАрАуғА 
БОлМАйды

Қазақ әйелі болмысынан сән
ді, шариғатымызбен үйлесімді 
киімдер киген. Заман талабы 
мен ұлттық түсінігімізге орай 
киім үлгілерін киюді оң босағада 
отырған қыздарымызға дәріптеп 
баулысақ, ұлттық тәрбиенің та
мыры тереңдей түспек. Осы 
орайда саналы ғұмырын білім 
беру саласына арнап келе 
жатқан педагог, Қорқыт ата 
атындығы Қызылорда мемле кет 
тік университеті тарих кафед
расының меңгерушісі, тарих ғы

лымдарының кандидаты, доцент 
Айтжан Оразбақовқа жолы ғып, 
азкем әңгімелескен едік.

– Сіз қаузап отырған тақы
рыпты біржақты қарауға бол
майды. Оның түпкі төркінін терең 
зерделеп, оң шешім шығарған 
абзал. Қыздарды құқығынан 
шек теуге де заң аясында тыйым 
бар. Тұмшаланып киім кию 
Иран, Ислам республикаларында 
белең алған. Радикалды мемле
кеттердегі діни ұстанымдар 
біз дің табиғатымызға жат. Ал 
қазақ танымында қыз бала атқа 
мініп, садақ атып еркін өскен. 
Қазақ салтдәстүрінде қыз бала 
ешқашан бетін бүркемеген. Оны 
үлкендер жаман ырымға балаған. 
Сондықтан тарихи санамызды 
қайта сілкіндіріп, бабалар дәстүрін 
дәріпті жалғап, аналар жүрген 
жолға жастарымызды жұмылдыра 
білсек, біздің ұтқанымыз. Шари
ғатына шынайы болып, Құдайына 
ұдайы құлшылығын жасасын. 
Оған талас жоқ. Ал бірақ өзіміздің 
дара болмысымызбен қазақы 
қалпымызға сай киіну керек 
деп есептеймін, – дейді тарих 
ғылымдарының кандидаты, 
доцент Айтжан Оразбақов.

«Қызылорда облысының мемлекеттік архиві» КММнің 
қоғамдықсаяси тарихы бойынша филиалы қорындағы 1930 жыл
дардағы архив құжаттары саяси науқанның өткен күндерінен 
алынған тарихи құжат екендігін дәлелдейді.

Қызылорда округіндегі БК(б)П қазақ өлкелік партия комитетінің 
жұмысында 1930 жылдың 10 наурызында ұжымдастыру науқаны 
бойынша анықтамалық кестесінде мынадай мәселелер қарастырған: 
қоғамдықсаяси маңызы бар слетқа көпшілікті ұйымдастыру, 
батырақтар слетіне дайындық жұмысын күшейту, БК(б)П аудан
дық комитеттерге тұқым себуге қатысты, машина сатып алу, дән
дақылдар тасымалдаушылармен келісімшартқа отыру, ауыл, 
колхоз, селоларда жиналыстарда өндірістік жоспарларды  нақты
лауды талқылау мәселері көтерілген.

Өлкелік партия бюросының жиналысында Қызылорда, 
Қармақшы, Шиелі, Қазалы, Тереңөзек аудандарының партия 
комитетінің есебі тыңдалған. Аудандар жұмысы бойынша: 
Қармақшы ауданында 1930 жылы 25 қаңтардан бастап егін 
егу компаниясымен ауылдар бойынша 73 рет жалпы жиналыс 
өткізілген. Оның ішінде тұқым қорларын бөлу сұрақтары бойынша, 
егіс егуді бақылау саны бойынша 16, ұжымдастыруға 31 рет, жарна 
үлестеріне 9 рет, жинақ сомасына қатысты 13, шикізат қалдықтарын 
жоюға қатысты 9 рет жиналыстар өткізілген. 

Қызылорда ауданы бойынша астық 1930 жылы 10 наурызы 
басынан астық тұқымдар қорына 32604 пұт бидай, тарыдан 3349 пұт, 
күріштен 4789 пұт, сұлы 128 пұт барлығы 44093 пұт орындалған.

1927 жылдың желтоқсанында БК(б)П  XV съезінде шаруа
шылықты дамыту мәселесі қаралып, атышулы ұжымдастыру 
науқаны дүниеге келді. Бұл міндетті жүзеге асыру үшін жаңадан 
әкімшілікаумақтық бөлшектеу басталды.

Округ бойынша құрылған колхоздарға тоқталсақ, 1930 жылы 
20 ақпанда Арал ауданында 23 колхоз, 857 біріккен шаруашылық
тар, Қазалыда – 58 колхоз, 2053 біріккен шаруашылықтар, 
Қармақшы да – 20 колхоз, 4125 біріккен шаруашылықтар, Аламесек 
ауданында – 23 колхоз, 1525 біріккен шаруашылық, Қызылорда 
ауданында – 87 колхоз, 3428 біріккен шаруашылық, Шиеліде 
14 колхоз, 265 біріккен шаруашылық, Қарсақпай ауданында – 4 
колхоз, 617 біріккен шаруашылықтар, Тереңөзек ауданынан 43 
колхоз, 1048 біріккен шарушалықтар, барлығы 272 колхоз болса, 
13912сі біріккен шарушалықтар болған.

Тәркіленген тұқым қорына түскен  есеп  бойынша  бидай – 
57 ц, арпа – 16ц, тары – 33ц, күріш – 16ц, жүгері – 8ц, барлығы 
130 центнер дәнді дақылдар түскен. Бақылау саны бойынша 80 
пайыз орындалған. 6575 бас жас мал жинауды жоспарлаған. 

Ұжымдастыру науқаны бойынша бұрынғы 21 колхоздың 
орнына 9 колхоз құрылды. 4811 шаруашылықа қосылған.  8549 бас 
мал жиналып, 18689 мал өндірістік мақсатқа қоғамға берілді. 1329 
бөлінбейтін қорға бөлінді. Ауылдарда 10 адам малды тәркілеуде 
жасырғаны үшін ұсталды. 55 түйе, 2 жылқы, 264 рубль ақшалай 
тартып алынған. 

Байларды тәркілеу кедей шаруалар мен жұмысшылардың бел
сенді қатысуымен жауапқа тартылғандар қатаң жазаланған. Бай 
кулактардың шаруашылығын тәркілеуде кедейбатырақтар көптеп 
қатысқан және жиналыстарында қаулы шығарып отырған. 

Аудандарға 287 бай шаруашылықтар кәмпескелеу бекітілген, 
соның 127 шаруашылықтары тәркілеуге ұшырап, олардың иелері 
қанаушы тап ретінде жазаланған. 1332 жылқы, 140 сиыр, 199 түйе, 
7596 қой тәркіленіп, колхоздарға берілген.  

Арал ауданына отырықшылық пен ұжымдастыру саясатын 
жүргізуге 47 адам жіберілген, оның ішінде 2уі жөндеу бригадасынан 
барған. 26,5% тұқым жиналса, мал шаруашылығымен айналысқан 
колхоздар 25 % жоспар орындаған.

Астық салығымен қатар қолдағы жылқы, ірі қара, түйе, қойларды 
колхозға деп ортақтастыру жүргізілді. 

1930 жылы 22 наурызда Қазақ өлкелік колхоз одағына 
Алматыға жолданған хатта Арал ауданының 11колхозының  3613 
шаруашылығынан  22552 мал басының 37%ы  қамтылған. Қазалы 
42 колхоз, 4494 шаруашылығынан 27795 мал басынан 45і алынған,  
Қарсақпай ауданы 70% ға ұжымдастырылған.

1930 жылдың 15 наурызындағы Қызылорда округі бойынша 
ұжымдастыру саясатының жүргізілуі бойынша, есебі бойынша 
Арал, Қазалы, Қармақшы, Тереңөзек колхоздарынан – 30459 
шаруашылық біріктірілген. 

Тәркіленген мал басы жөніндегі  архив дерегінде Қармақшы
дан – 1250  жылқы, ірі қара мал 593, қой 4005, қозы 2700, түйе 
1574, есек 5. Барлығы 10127 бас, Қараөзектен 697 жылқы, 100 
ірі қара, 1732 қой, 79 қозы, түйе 598, барлығы 3206. Қызылорда 
ауданында 242 жылқы, ірі қара мал 127, қой 1087, қозы 101, түйе 
321, есек 4, барлығы 1882 мал басы тәркіленсе, округ бойынша 
2189 жылқы, ірі қара мал 820, қой 6824, қозы 2880, түйе 2493, 9 
есек, барлығы 15215 мал басы тәркіленген.

Ел басына төнген тәркілеу елдегі егістік пен шабындық жерлерді 
бөлу қазақ ауылының жер мәселесін шешіп беру орнына Қазақстан 
шаруаларының әлеуметтікэкономикалық жағдайын одан сайын 
ауырлатқан науқан болды.

д.ҚАлТАевА, 
«Қызылорда облысының мемлекеттік архиві» кММ

 қоғамдық-саяси тарихы бойынша
филиалының бөлім басшысы

қАСІРЕТТІ жЫЛДАР 
жАңғЫРЫғЫ

орамалдың қадірі кетті ме?

Тілші түйіні
Әже көкейіндегі иба, ана жүрегіндегі имандылық ұрпақ санасына 

сәуле сеуіп тұруы керек. Қазақ қыздары ешқашан жүзін жаппаған. 
Қай қоғамда, қандай дәуірде болсын қазақы қасиеттеріміз исі Алаш 
баласының ұранындай ұлықтала бермек. Оның ұрпақ жадынан ұмыт 
қалмауына үн қосу әркімнің өз еншісінде.

                                                                                 Тұрар БекМырзАев

Ақмешіт АптАлығы

Осыған орай Н.Бекежанов 
атындағы музыкалық акаде
миялық драма театрында ме
дицина қызметкерлері күніне 
арналған «Еңбегіміз туған ел, 
саған!» атты мерекелік кеш 
өтті. Салтанатты шарада облыс 
әкімі Нұрлыбек Нәлібаев 
ақ халатты абзал жандарды 
құттықтап,  салада атқарылған 
бірқатар жұмыстарға тоқ
талды.

–  Әлемде қанша мамандық 
болса, олардың әрқайсысының 
адамзат үшін өз маңызы бар. 

Десе де кез келген сәтте адам 
өміріне араша болатын ақ ха
латты абзал жандардың орны 
ерекше. Дәрігер мамандығын 
таңдауға үлкен жүрек керек. 
Сонан соң сүйіспеншілігің 
мен өзіңе деген сенімің болуы 
қажет. Өйткені өлім мен өмір 
арасындағы жанталастың жауа
бын нағыз дәрігер ғана дөп 
басады. Адам денсаулығын 
сақтау мен нығайту, сырқатты 
емдеу мен аурудың алдын алу 
жауапкершілігін кездейсоқ 
адам атқара алмайды. Рас, 
ұлт денсаулығын нығайту – 
мемлекеттің маңызды міндет

терінің бірі әрі басты бағыты. 
Соның арқасында  өмір сүру 
ұзақтығының артуына, ана 
мен бала өлімінің төмендеуіне 
ықпал етті. Мемлекет басшы
сы ҚасымЖомарт Кемелұлы 
Тоқаев дәстүрлі Жолдауында 
денсаулық сақтау саласының 
тиімділігін арттыру үшін ме
дицина саласына қомақты 
қаржы құюды, бұл қаражаттың 
инфрақұрылымға, маман даяр
лауға және халықты дәрі
дәрмекпен қамтамасыз етуге 
жұмсалуға тиістігін айрықша 

атап өтті. Бұл тұрғыда аймақта 
бірқатар ауқымды жұмыстар 
атқарылуда, – деді аймақ 
басшысы.

Мерекелік шарада үздік 
қызметкерлер облыс әкімінің  
«Алғыс хатымен» марапатталды. 
Сондайақ сала ардагерлеріне 
«Еңбек ардагері» медалі та
бысталды. Бірқатар дәрігерге  
«Денсаулық сақтау ісінің үздігі», 
«Денсаулық сақтау ісіне қосқан 
үлесі үшін» төсбелгісі берілді. 
Сонымен қатар «Медицина 
үздіктеріне» 10 номинация 
бойынша облыс әкімінің ар
найы 500 мың теңгелік серти

фикаты табысталды. Атап айт
сақ, облыстық психикалық 
ден  саулық орталығының білікті 
дә  рі гері Нұрлан Нұрпейісов  ҚР 
«Денсаулық сақтау ісінің үздігі» 
төс белгісімен наградталды. 

Нұрлан Базарбайұлы 25 
жыл ға жуық тәжірибесі бар дә
рі гер. Білімді маман бүгінде 
ор та лыққа қарасты диспансер 
мең герушісі болып абыройлы 
еңбек етіп келеді. Ол  жұмысына 
өте тиянақты, жауапкершілігі 
зор, біліктілігі жоғары дәрігер. 
Нұрлан Нұрпейісов білгір 

клиницист, бірінші дәрежелі 
дәрігерпсихиатр. Диспансер 
мең герушісі жас мамандарға көп 
қолдау көрсетеді. Жинақтаған 
тәжірибесімен бөлісіп, ең бірін
ші кезекте науқастың дертінен 
сауығып кетуіне атсалысады.

Сонымен қатар айтулы 
шарада облыстық психикалық 
денсаулық орталығының бөлім 
меңгерушісі Маржан Естаева 
да марапат төрінен көрінді. 
Білікті дәрігернаркологқа ҚР 
«Денсаулық сақтау ісіне қос
қан үлесі үшін» төс белгісі та
бысталды. Маржан Естаева – өз 
ісінің нағыз маманы. Ол Ақтөбе 

мемлекеттік медици на лық инс
титутының түлегі. Алғаш еңбек 
жолын облыстық жұқпалы ау
рулар ауруханасынан бастаған. 
2002 жылдан бастап облыстық 
психикалық денсаулық орта
лығында еңбек етіп келеді. 
Дәрігердің басты мақсаты – 
қауіпті кеселге шалдыққан 
жан  дарды сауықтырып, жақсы 
өмірге оралуына септігін тигізу. 
Жасыратыны жоқ, бүгінде 
Маржан Естаева жұмысы өте 
күрделі, науқастары қауіпті 
бө лімді басқарып отыр. Отыз 
жылға жуық тәжірибесі бар 
дәрігер маскүнемдік пен наша
қорлыққа шалдыққан нау
қастарды нәтижелі емдеп келеді. 
Ақ халатты абзал жан бұл 
дертті жеңу үшін ең алдымен ем 
алушының қажырқайраты мен 
ерікжігері керек екенін айтады. 

– Негізінен біздің бөлімде 
соттың шешімімен емделу 
тағайындалған азаматтар жа
тады. Мұндай науқастармен 
жұмыс істеу өте қиын. Олардың 
басым бөлігі сырқаттарынан 
ем алуға ниетті емес. Тіпті 
өздерін «сау адам» санайды. 
Медициналық қызметкерлерге 
дөрекілік танытып, емдом жа 
сауға қарсылық білдіреді. Со
ған қарамастан, біз қолымыз
дан келгенше ем шараларын 
жүр гіземіз. Басты мақсатымыз 
– нау қастарды дертінен айық
тырып, жаңа өмір бастауы
на септігімізді тигізу, – дейді 
білікті дәрігер.

Салтанатты кеш концерттік 
бағдарламаға ұласты. Бір ерекше
лігі, дәрігерлер ақ халаттарын 
сахналық киімге, медициналық 
құралжабдықтарын микрофонға 
айырбастап, әріптестеріне деген 
жүрекжарды тілегін әнмен жет
кізді. Белгілі әншіком позитор, 
Қазақстанның еңбек сіңірген 
қайраткері Елена Әбдіқалықова 
медицина қызмет керлерін төл 
мерекемен құттық тап, Сыр төрін 
әнге бөледі.

Бұл атаулы күн 2005 жылы Женевада 
Дүниежүзілік денсаулық сақтау ассамблея
сының 58ші сессиясында бекітілді. Содан 
бері жыл сайын маусымның 14інде 
Дүние жүзілік донорлар күні тойланады. 
Зерттеу бойынша дүние жүзінде әрбір 20
25 секунд сайын қан құюға мұқтаж жандар 
табылады екен. Қан тапсыру – донор 
болу адам өмірін сақтап қалу. Ол өзгеге 
өмір сыйлағанмен бірдей. Ажал аузында 
жатқан  науқас жанға донорлардың тап
сырған қаны оның өмірін аман алып 
қалу, бүкіл адамзатты құтқарғанмен тең 
дәрежедегі  ізгі амал болып саналады. 

Өткен жылы барлығы 6151 донор қан 
тапсырса, жыл басынан бері 3455 адам 
донор болды. Қазіргі кезде орталықтың 
200ге жуық тұрақты доноры бар. Бүгінгі 
мереке қарсаңында 70тен аса донор қан 
тапсырылды. Оның ішінде облыстық 
денсаулық сақтау басқармасының бас
шысы Сәбит Бексейітұлы да бар. Осы 
орайда бір тамшы қанымен ауыр халде 
жатқан науқастың жанына араша түсіп, 
үлкен азаматтық пен мол қайырымдылық 

танытқаны үшін біршама донорлар 
марапатталды. 

Оның ішінде ерекше айта кететін 
үздік мекемелерде бар. Олардың 
қызметкерлері жыл сайын тұрақ ты 
түрде донор болады. Атап айтсақ, 
Шиелі ауданаралық аурухана сы 
өткен жылы көшпелі жағдайда, 
өзгенің өмірін сақтап қалу үшін 
ерікті түрде қан тапсырды.  
Медицина қызметкерлері мен 
ау дан тұрғындары белсенділік 
көр сеткені үшін марапатталды. 
Сон дайақ облыстық қан орта

лығының директоры Серік Игембаев 
мемлекеттік кіріс тер департаменті 
ұжымы мен «Қы зылорда  обаға қарсы 
күрес стан циясы» қыз меткерлеріне 
мейірімділік пен патриот  тықтың үлгісін 
көрсетіп, қаншама ауыр халде жатқан 
науқастарға қол ұшын созғандары үшін 
алғыс білдірді. 

Сонымен қатар шара барысында 
«Балалар жылына» орай  «Мен – болашақ 
донормын» тақырыбында балалар ара

сында сурет салудан байқау өтті. Шарада 
өз өнерін ортаға салып, топ жарған 
бүлдіршіндер де марапатталды. 

Өткен жұмада «Төлен ата» мешітінде 
«Өзгеге өмір сыйла» атты акция өтті. 
Жұмада жамағат жұмылып, қан тапсырды. 
Донорлық қозғалысты дамытуға және 
дәріптеуге үлкен үлес қосқан имам 
Ғалымжан Оразалыұлы арнайы келіп, 
мерекеге орай қан орталығының қызмет
керлері мен донорларына жылы лебізін 
білдірді. 

Қан орталығының ұжымы адам 
өмірі үшін донорларды күнтүн демей 
қай кезде болса да көмектерін аямай, 
адамның өмірін сақтап қаламыз деген 
ұстаныммен жүретін донорларға 
шексіз алғысын білдірді. Расында, осы 
орталықтың көмегі арқылы күн сайын 
қаншама адамның жүрегі қайта соғып, 
өшкен үміті оянуда. Әрине, «Жарығың 
сөнбесін» демекші,  қысылған жанға 
қан беріп, тіршілігін тоқтатпау сауапты 
іс.

Күләнда апа бірнеше жылдан 
бері жүрек ауруымен емхана тізі
мінде тұрады екен. Ол үнемі 
дәрігердің бақылауында болып, 
жиі тексеріліп, дәріні уақытылы 
ішіп жүр. Бүгін, міне, дәрігерге 
тексерілуге келген. Қан қысымын 
өлшеп, жүрек соғысын тыңдадық. 
Осылайша кардиолог әрі қарай ем
домын жазып берді.

– Жүрек ишемия ауруы тіке
лей жүрек қан тамырларының 
зақымдануынан пайда болады. 
Бұл дерт тұрақты және тұрақсыз 

болып екіге бөлінеді. Тұрақсыз 
ишемияның көтерілуі мен көтері
лу сіз деген түрлері бар. Оның 
ішінде көтерілуі – инфаркт, кө
терілусіз – жүрек ишемиялық 
дерті ретінде қарастырылады. 
Тұрақты деп күнделікті дәрі
дәрмекті қабылдап, емханаларда 
бақыланатын науқастарды айтады. 
Бұл дерт соңғы жылдары жастарды 
да өз құрығына түсіруде. Сонымен 
қатар жүректің туа пайда болған 
ауруы да көбейді. Оған жүктілік 
кездегі ана денсаулығы тікелей 
әсер етеді. Сондықтан баласының 
болашағы үшін салқын тигізбей, 
барынша сақтану керек. Негізінде 
медицинада аталған дертпен ер 
кісілер көп ауырады. Ал бала туу 
жасындағы әйелдердің жүрегін 
эстрогендік гормондар қорғайды. 
Бұл дертке әкелетін бірденбір 
жайт – қан қысымы мен қант 
диабеті аурулары. Ол бүгінгі 
күннің ең өзекті мәселесіне айнал
ды. Бастапқы белгілері – кеуде 
жасушалары ауырып, қол мен сол 
жақ иық ұйып, жайсыз сезім пайда 
болады. Мұндай кезде уақыт 
ұттырмай дер кезінде дәрігерге 
көріну керек, – деді Жұлдызай 
Әбдреймова.

Сондайақ көз дәрігерінің ал
дында да кезек көп. Тіпті олар
дың ішінде балалар да бар. 
Дәрігерофтальмолог Толқын 
Мақсұтқызының айтуынша, көзін 
тексертуге келетіндердің 80 про
центінің көзі нашар көреді екен. 
Расында, бүгінде адамдар көбіне 
компьютермен жұмыс істейді. 
Соның салдарынан көз шаншып, 
қызарып ауырады. Сондықтан 

көздің шаршауын болдырмау 
үшін бірнеше минут сайын көзді 
демалтып, бөлмені желдету қажет. 
Таза ауада көбірек серуендеу 
де көзге аса пайдалы. Көру на
шарлаған жағдайда арнайы дәрі
герлердің кеңесіне жүгініп, 
дереу көзілдірік киген дұрыс. 
Көзілдірікті дер кезінде кию, 
оны дұрыс таңдап алу көздің бір
қалыпты көруіне көмектеседі екен. 
Көз шаршаса, адамның жұмыс 

қабілеті де төмендейтіні рас. Ал 
дәрігер балалар ұялы телефонды 
көп ұстамай, кітап оқып, бассейнге 
барғаны жөн деп кеңес берді. 

Жалпы №3 қалалық емхана 
бойынша халық саны 66860. Ем
хана бойынша барлығы 39 жал
пы тәжірибелік дәрігерлік ай
мақ бар.  Оның 36 аймағында 
то лықтай дәрігер жұмыс істейді.   
2018 жылдан бастап, жедел 
жәрдем бөлімі ашылып, тәулік 
бойына 3 бригада жұмыс істейді. 
Санитарлық автокөлік GPS –
пен және дыбыс бергіш құрал

мен қамтылған. Біз де жедел
жәрдеммен үй аралауды ойлаған 
едік. Өкінішке орай барлығы ша
қыртуға шығып кетіпті. Соған 
қарағанда, емханаға келмей, дәрі
герді үйге шақыратын тұрғын
дардың көп екенін аңғаруға 
болады. Тәулік бойы жедел
жәрдем бөлімінде 3 жинақталған 
бригада екі ауысыммен халыққа 
қызмет көрсетеді. Бригаданың 
барлығы дәрідәрмекпен, ЭКГ 
аппаратымен, пульс оксиметрмен, 
глюкометрмен, оттегімен толық 
қамтамасыз етілген. Жедел жәр
демнің көмегіне адам жаны қы
сылғанда ғана жүгінеді. Бүгінде 
дер кезінде жасалған көмек 
арқылы талай пенденің тұздәмі 
таусылмай, ғұмырлар жалғанып 
келеді. 

Сонымен қатар емхананың 
амбулаторлы хирургиялық орта
лығына барып, жұмысымен та
ныстық. Мұнда сынық жара
қаттарына жедел және жоспарлы 
түрде ота жасалады. Атап айтсақ, 
тобық сүйектері, қол және аяқ 
саусақтары, бұғана сынықтарына 
тиісті оталар жасауда. Одан бөлек, 
мамандар бұғананың шығуы ке
зінде, хондроматозды денелерді 
буыннан алу, сүйектердегі 
метал  ло конструкцияларды алу 
отала рын жасап жатыр. Сондай
ақ буын және сіңірлерде пайда 
болған қатерсіз түзілістерді алу 
тағы басқа травматологиялық
ортопедиялық, урологиялық 
ота лары жасалады. Біз барғанда 
кезекті ота сүйектегі темірлерді 
алуға байланысты болды. Бұл 
ота сәтті шықты. Шынтақтағы 
буынның созылмалы қабынуын 
да дәрігерлер қалыпқа келтірді. 
Буын қабы алынды. Мұнан 
бөлек, тізе буынынан шыққан 
қатерсіз ісікке де ота жасалды. 
Тізе буынның артқы бетінен 
шығатын гигрома, ісік ішіндегі 
сұйықтықты пункция арқылы 
алу кезеңі де асқынусыз болды. 
Аталған орталықта осы және 
басқа да жедел және жоспарлы 
ота жасалуда. Әрине, бұл  – 
біз көрген бір ғана көрініс. Ал 
дәрігерлер мұндай жағдаймен 
күнделікті бетпебет кезігеді.  

Бұл емхананың бір ерекшелігі, 
емделушілер өзөзіне қызмет көр

сете алады. Сондайақ өзі қалаған 
дәрігерге жазылуға мүмкіндігі бар. 
Ол үшін 3 терминал орнатылған. 
Мұнда емхана дәрігерлерінің 
жұмыс кестесі көрсетіліп тұрады. 
Бүгінде емханада  жалпы 107 
дәрігер болса, 304 орта буын ме
дицина қызметкерлері жұмыс іс
тейді. Емхананың бас мейіргері 
Анар Прланованың айтуынша, 
олар да науқастың денсаулығына 
дәрігерден кем жауап бермейді. 

Бүгін міне, жарты күн 
емханада жүріп, медицина сала
сының қырсырын қанық біл
месек те, анық сол жолды таңдау 
үшін үлкен жүрек керек екенін 
аңғардық. Себебі ақ халатты киіп 
алу шарт емес. Әрбір дәрігер 
мықты маман болу керек екенін 
түсіндік. Өйткені олар – адам 
өмірінің арашасы. 

Денсаулық

ӨзГЕГЕ ӨмІР СЫЙЛА!

АЛғЫСқА бӨЛЕНГЕН 
Ақ хАЛАТТЫЛАР

Маусымның үшінші жексенбісі жазуын өзінен өзге ешкім түсінбейтін 
медицина қызметкерлерінің төл мерекесі. Адам жанының арашасы – 
дәрігерлер қауымы қандай құрметке де лайық.  

14 маусым –  дүниежүзілік донорлар күніне орай облыстық қан 
орталығында мерекелік шара өтті. шараға облыстық денсаулық сақтау 
басқармасының басшысы Сәбит Пазылов қатысты.  

Бетті дайындаған 
Ақмарал ОлЖАБАевА

Басы 1-бетте


